
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।
৪৬৭


উপেক্ষা অবিধেয় এ বিষয়ে এক্ষণে প্রবোধ পাওয়াতে ম্যাকবেথ কৃতজ্ঞতা প্রকাশ পুরঃসর সেই উপদেবকে নমস্কার করিল

 তদনন্তর দ্বিতীয় ভূত রক্তাক্ত বালকের আকার ধারণ পুর্ব্বক ম্যাকবেথের দৃষ্টি পথের অতিথি হইল, এবং তাহাকে সম্বোধন পূর্ব্বক কহিতে লাগিল ভীত হইয়াছ কেন? পরে মানব জাতির প্রতি ঘৃণা করত কহিল মনুষ্যেরা অতি দুর্ব্বল, অহে, স্ত্রীলোকের গর্ব্ভাজাত কোন ব্যক্তি কদাপি তোমাকে আঘাত করিতে সমর্থ হইবে না অতএব তুমি সাহসাবলম্বন কর এবং স্থির প্রকৃতি হও। ম্যাকবেথ এতৎশ্রবণে সহর্ষ হইয়া উচ্চস্বরে কহিল তবে সে থাকুক না কেন, আর আমি ভয় করিব না, মলিন প্রকৃতি প্রযুক্ত আমারদিগকে শঙ্কা আক্রমণ করিয়াছিল এক্ষণে ঘোরতর মেঘ নিনাদেও ভয় না করিয়া সুখে নিদ্রা যাইব।

 দ্বিতীয় উপদের বিদায় হইলে তৃতীয় ভূত একটী শিশু রূপী হইয়া মস্তকে দুই মুকুট এবং করে এক তরু ধারণ পুরঃসর আবির্ভূত হইল। সে ম্যাকবেথের নয়ন পথের পথিক হইয়া তাহাকে সম্বোধন পূর্ব্বক কহিতে লাগিল হে রাজন্ কোন কুন্ত্রণায় তোমাকে পরাভূত করিতে পারিবে না। যাবৎ পর্য্যন্ত বরনামের জঙ্গল দনসিনেন পর্ব্বতে তোমার বিরুদ্ধে আগমন না করিবে তাবৎ তোমার কোন শঙ্কা নাই। ম্যাকবেথ এতৎ শ্রবণে সানন্দ চিত্ত হইল এবং কহিল কোন্ ব্যক্তি মূল উৎপাটন পূর্ব্বক বন্য তরু সকলকে সঞ্চারিত করিতে পারে? মনুষ্য স্বভাবতঃ যত কাল জীবিত থাকে তত কাল নির্বিঘ্নে জীবন ধারণ করিতে পারিব অকাল মৃত্যু অথবা অত্যাচারে আমার প্রাণ বিনাশ সম্ভাবনা নাই। পরন্তু আমাকে একটা বিষয় অবগত হইতে হইবেক হে উপদেব যদিস্যাৎ তোমার বিদিত থাকে বল দেখি বেনকোর সন্তান কখন আমার রাজ্যে রাজত্ব করিবে কি না? এই সময়ে ডাকিনীদের যাদুকারি

		 এই পাতা শেষ সম্পাদিত হয়েছে ১৭:৩৭টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

